
Izvještaj sa seminara
„Primjena načela javnosti postupka u praksi sa posebnim osvrtom na Zakon o zaštiti ličnih podataka“
Banjaluka, CEST RS, 25. april 2013. godine
Na prijedlog i u saradnji sa USAID JSDP II projektom, te shodno Programu rada Centra za edukaciju sudija i tužilaca u RS za 2013. godinu, u Banjaluci je, dana 25.4. 2013. godine, održan seminar na temu „Primjena načela javnosti postupka u praksi sa posebnim osvrtom na Zakon o zaštiti ličnih podataka“. Edukatori na ovom seminaru su bili gospodin Mirza Hadžiomerović, disciplinski tužilac Ureda disciplinskog tužioca, VSTV BiH, gospodin Graham Sutton, ekspert USAID JSDP-a II i gospođa Nedžmija Kukričar, viša stručna saradnica za prigovore u Agenciji za zaštitu ličnih podataka u BiH. Seminaru je prisustvovalo 39 učesnika.
Edukator Hadžiomerović je učesnike upoznao sa principima javnosti suđenja, dosadašnjom praksom objavljivanja sudskih odluka i optužnica, te zahtjevima sudijskih i tužilačkih etičkih kodeksa po ovom pitanju. On je istakao da je u okviru VSTV-a formirana radna grupa koja je pripremila nacrt Pravilnika o obradi i objavljivanju informacija o tužilačkim aktima. 
Edukator Sutton je obradio djelokrug zaštite podataka, principe zaštite, posebne kategorije podataka, sigurnost istih, sankcije i lijekove za kršenje ovih principa i sve druge segmente zaštite ličnih podataka, sve shodno Konvenciji Vijeća Evrope i Direktivi EU. Obradio je i podtemu „Identificiranje pojedinaca uključenih u sudske postupke“, naročito se osvrnuvši na Evropsku konvenciju o ljudskim pravima u okviru njenih članova 6 i 8. Ukazao je i na značaj Konvencije o zaštiti podataka Vijeća Evrope iz 1981. godine. Edukator Sutton je motivirao učesnike za učešće u diskusiji pripremivši nekoliko slučajeva iz prakse Evropskog suda za ljudska prava, te potaknuvši ih na raspravu o različitim aspektima prava na privatnost u odnosu na druga zagarantovana prava, te u odnosu na javni interes.

Svoj doprinos ovoj edukaciji dala je gdja Kukričar svojom prezentacijom na temu : „Zakon o zaštiti ličnih podataka u BiH; nadležnosti Agencije za zaštitu ličnih podataka u BiH, uloge sudova i tužilaštava prema ovom Zakonu i postojeća mišljenja i odluke Agencije u pogledu objavljivanja sudskih i tužilačkih dokumenata“.
U okviru ovog seminara donesen je zaključak da u BiH pitanje zaštite ličnih podataka nije još uvijek dovoljno sagledano iz svih uglova, te da se BiH u ovoj oblasti mora prilagoditi međunarodnim standardima. 

